Кыргыз Республикасынын Улуттук илимдер академиясында жогорку билимден кийинки кесиптик билим берүү программалары аркылуу илимий жана илимий-педагогикалык кадрларды даярдоо жөнүндө                                     ЖОБО

1. Жалпы жоболор

Илимий жана илимий-педагогикалык кадрларды даярдоо жогорку билимден кийинки кесиптик билим берүү программалары аркылуу PhD/профиль боюнча докторантура, аспирантура (адъюнктура), докторантура жана изденүүчү түрүндө ишке ашырылат.

PhD философия доктору/профилдик доктор илимий даражасын алуу үчүн кадрларды даярдоо Кыргыз Республикасынын Министрлер Кабинетинин чечимдерине ылайык жүргүзүлөт.

Бул Жобо Улуттук илимдер академиясында (УИА КР) илимий жана илимий-педагогикалык кадрларды даярдоону уюштуруунун тартибин жөнгө салат.

УИА КРнын Президиуму аспирантура жана докторантура аркылуу жогорку квалификациядагы илимий кадрларды даярдоону уюштурат, бюджеттик жана бюджеттен тышкаркы окутуу формалары боюнча кабыл алуу пландарын бекитет, аспиранттарды жана докторанттарды окутуу боюнча акы төлөө кызматтарынын бааларын аныктайт.

Илимий жана илимий-педагогикалык кадрларды даярдоо УИА КРнын илимий-изилдөө уюмдарынын (ИИУ) мүмкүнчүлүктөрүнө жана материалдык базасынын болушуна жараша багыттар боюнча жүргүзүлөт.

Окуу күндүзгү жана сырттан окуу формаларында жүргүзүлөт.

Жогорку билимден кийинки билим берүү программалары боюнча окууга Кыргыз Республикасынын жарандары, чет өлкөлөрдүн жарандары жана жарандыгы жок адамдар укуктуу.

Бул Жободо төмөнкү негизги түшүнүктөр колдонулат:

1.
Илимий жетекчи/консультант – окутуу багыты же ага байланыштуу тармак боюнча окуп жаткан адамдын илимий ишине жетекчилик кылган, анын окуу жана илимий-изилдөө иштеринин жыйынтыктарына көзөмөл жүргүзгөн илимпоз.

2.
Илимий кеңеш – илимий борборлордун башкаруучу кесиптик органы, илимий ишмердик боюнча чечимдерди биргелешип кабыл алууну камсыздайт.

3.
Философия доктору (PhD)/профилдик доктор – жогорку билимден кийинки билим берүү деңгээли (негизги докторантура), тиешелүү окуу программасын жана илимий-изилдөө иштерин ийгиликтүү аткарган адамдарга диссертацияны коргогондон кийин илимий жана педагогикалык ишмердик жүргүзүүгө укук берет.

4.
Илимий даража – жогорку билимден кийинки билим берүүнүн деңгээли, илимдин белгилүү бир тармагында жетишилген илимий деңгээлди билдирет, диссертацияны коргогон адамга ыйгарылат.

2. Илимий кадрларды даярдоого жооптуу түзүмдүк бөлүмдүн милдеттери

2.1. УИА КР НИУларында аспиранттардын жана PhD/докторанттардын жекече даярдык пландарын ишке ашыруусун координациялоо жана көзөмөлдөө, документтерди кабыл алуу;

2.2. Кирүүчү экзамендерди пландаштыруу жана уюштуруу;

2.3. Илимий жана илимий-педагогикалык кадрларды даярдоо жаатында алдыңкы окуу жана изилдөө борборлору менен кесиптик байланыштарды өнүктүрүү;

2.4. Теориялык окуу аяктагандан кийинки жыйынтыктоочу экзамендерди уюштуруу;

2.5. Аспирантураны, PhD/докторантураны аяктаганы тууралуу сертификаттарды даярдоо жана берүү.

3. Аспирантура (адъюнктура)

1.
Аспирантура (адъюнктура) – бул илимий-педагогикалык жана илимий кадрларды даярдоо формасы болуп саналат. Анын алкагында илимий-изилдөө иштерин өз алдынча жүргүзүү жөндөмдүүлүгү жана илимий квалификациялык ишти (диссертацияны) даярдоого мүмкүндүк берген терең теориялык билимдер берилет. (Кыргыз Республикасынын «Илим жөнүндө» Мыйзамы, 2023-жылдын 8-августу, №170).

Күндүзгү аспирантура – 3 жыл, сырттан окуу формасы – 4 жыл.

2.
Аспирантурага (адъюнктурага) конкурстук негизде жогорку кесиптик билими бар, адис же магистр дипломуна ээ адамдар кабыл алынат.

Мурун аспирантураны толук бүтүргөн адамдар кайрадан окуй алышпайт.

3.
Аспирантурага тапшыруу үчүн КР УИА ИИУ жетекчисине төмөнкү документтер менен кайрылуу жазылат:

•
илимий кеңештин (же илимий-техникалык кеңештин) же мамлекеттик аттестациялык комиссиянын мыкты окуган студентке берген сунуштамасы;

•
адис же магистр дипломунун көчүрмөсү (чет элдик жарандар үчүн – билим берүү документинин эквиваленттүүлүгүн ырастаган күбөлүк);

•
паспорттун көчүрмөсү (жарандар үчүн);

•
тандалган адистик тема боюнча жазылган реферат жана тиешелүү тармактагы адистин жакшы пикири;

•
жарыяланган илимий иштердин, ойлоп табуулардын тизмеси (бар болсо);

•
илимий жетекчинин/консультанттын темага жана изилдөө тармагына макулдугун билдирген кат (бар болсо);

•
паспорт жана жогорку окуу жайын бүтүргөндүгү тууралуу диплом жеке өзү тарабынан көрсөтүлөт.

4.
Аспирантурага кабыл алуу жыл сайын илим тармагындагы ыйгарым укуктуу мамлекеттик орган тарабынан белгиленген мөөнөттөрдө жүргүзүлөт.

5.
Аспирантурага кабыл алууну уюштуруу үчүн КР УИА ИИУ директорунун төрагалыгы астында кабыл алуу комиссиялары түзүлөт. Аларга илимий жетекчилерди кошкондо жогорку квалификациядагы илимий кадрлар кирет.

6.
Аспирантурага тапшыруучулар болжолдуу илимий жетекчиси менен алдын ала маектешүүдөн өтүшөт. Илимий жетекчи бул маектешүүнүн жыйынтыгын кабыл алуу комиссиясына билдирет.

Аспирантурага тапшыруучулар төмөнкү сабактар боюнча кирүүчү экзамендерди тапшырышат:

•
адистик боюнча дисциплина — адис же магистр программасына ылайык көлөмдө;

•
чет тили —КР УИА ИИУ тарабынан аныкталган диссертациялык ишти аткарууга керектүү тил (англис, немис, француз, кытай жана башка тилдер);

•
тарых жана философия илими;

•
кыргыз тили.

Кирүүчү экзамендер тиешелүү адистик боюнча экзамен боло турган адистик боюнча жок дегенде бир илимдин доктору кирген комиссия мүчөлөрү тарабынан кабыл алынат.

Чет тили жана чыгармачыл адистиктер боюнча комиссиялар илимий даражасы жок, бирок квалификациялуу окутуучулардан түзүлүшү мүмкүн.

Кирүүчү экзамендерди кайра тапшырууга болбойт.

Эгер талапкер буга чейин тиешелүү сабактар боюнча экзамен тапшырган болсо жана бул факт тастыкталса, ал кирүү сыноосунан бошотулат.

7.
Кабыл алуу комиссиясы ар бир талапкер боюнча өзүнчө чечим кабыл алат. 

Асапирантурага (адьюнктура) кабыл алуу жөнүндө чечим талапкерге 5 күн ичинде, бирок окуу башталганга чейин 2 жума кечиктирбестен кабарланат.

Аспирантурага кабыл алуу КР УИА президентинин буйругу менен, КР УИА ИИУнун сунушуна ылайык жүргүзүлөт.

Күндүзгү аспирантурада окуунун мөөнөтү илимий жана илимий-педагогикалык стаж катары эсептелет. Эмгек китепчесине тиешелүү жазууну ИИУнун өзүнүн мөөрү бар кадрлар инспектору жүргүзөт.

8.
Аспирантурадагы окуу учурунда аспирант төмөнкүлөрдү аткарууга милдеттүү:

•
өз алдынча окуу планын толук көлөмдө аткаруу;

•
бардык кандидаттык экзамендерди тапшыруу: илим философиясы жана тарыхы, чет тили, адистик боюнча предмет, мамлекеттик тил;

•
диссертациялык ишти аяктап, аны иш жүргүзүлгөн жерде талкуудан өткөрүү.

9.
Диссертация темалары, илимий жетекчилер жана жеке окуу пландары КР УИА ИИУнун илимий кеңешинин чечими менен аныкталат. Аларды КР УИАнын президенти же вице-президенти окуу башталган күндөн тартып 3 ай ичинде бекитет.

Бул маалыматтарды аспирант КР УАК сайтына кирип жеке кабинетине жүктөйт.

Темалардын артыкчылыгы Кыргыз Республикасынын Министрлер Кабинети бекиткен илимди өнүктүрүүнүн артыкчылыктуу багыттарына берилет.

Илимий жетекчилер катары тиешелүү тармак боюнча илим докторлору же кээде илим кандидаттары/PhD докторлору дайындалат.

Бир илимий жетекчи 5тен ашпаган аспирантка жетекчилик кыла алат.

Эгер изилдөө эки адистиктин кесилишинде болсо, аспирантка эки илимий жетекчи дайындалышы мүмкүн, алардын бири сөзсүз илим доктору болушу керек.

10.
Аспирант жыл сайын лабораторияга отчет берип, КР УИА ИИУнун Илимий кеңешинде аттестациядан өтөт. Бул отчеттор сакталат жана диссертация менен кошо тапшырылат. Өзүнүн жеке окуу планын өз убагында аткарбаган аспирант КР УИАнын президентинин буйругу менен аспирантурадан чыгарылат.

11. Аспиранттар илимий жана илимий-педагогикалык кызматкерлер менен бирдей шартта лаборатория, жабдуулар, окуу бөлмөлөр, китепканаларды колдоно алат жана командировкаларга (анын ичинде чет элдик илимий борборлорго) чыга алат.

12. Аспиранттарды бир илимий уюмдан экинчисине которуу, күндүзгү-сырткы формага өтүү жана тескерисинче, окуусун бүтө электе чыгарылган аспиранттарды калыбына келтирүү же PhD/докторантурага которуу КР УИАнын жетекчилигинин буйругу менен болот. Которуу же калыбына келтирүү аспиранттын жеке арызынын негизинде жүргүзүлөт.

13. Окуусун бүткөндөргө бирдиктүү формадагы сертификат берилет. Ага кошумча дисциплиналардын тизмеси, окуу сааттары жана баалар чагылдырылган кошумча барак берилет. Бул маалымат илим тармагындагы ыйгарым укуктуу мамлекеттик орган тарабынан белгиленген талаптарга ылайык болот.

14. Аспиранттарга адистик, илим философиясы, чет жана мамлекеттик тилдерден тышкары, «Педагогикалык чеберчилик мектеби», «Академиялык жазуу» жана «Илимий изилдөөнүн методологиясы (статталдоо)» дисциплиналары окутулат.

15. Аспирантура программасына коюлган талаптар:

•
Жалпы жүктөм — 3 жылда 180–240 кредит (5400–7200 саат);

•
Теориялык окутуунун көлөмү — 45 кредиттен ашпайт;

•
Илимий-изилдөө иштери — кеминде 135 кредит (мында тажрыйба, практикалар, аттестациялар, диссертация коргоо кирет).

Аспирантуранын күндүзгү окуу формасындагы аспиранттар, эгерде алар жеке окуу планын толук аткарса, кошумча төлөнүүчү илимий же педагогикалык иш менен алектенүүгө укуктуу.

Бюджеттик негизде аспирантурада окуган аспиранттарга, аспирантурага кабыл алынган күндөн тарта мамлекеттик стипендия төлөнөт.

16. Күндүзгү формада окуган аспиранттарга жылына 2 айлык каникул каралган.

17. Жогорку билимден кийинки кесиптик билим берүү программалары боюнча билим алган аспиранттарга/PhD/докторанттарга/изилдөөчүлөргө илимий жетекчилердин эмгек акысы билим берүү кызмат көрсөтүүлөрүнүн убакыт нормаларына жана тарифтерине ылайык, бир жылга бир студентке 50 сааттык жүктөмдөн эсептелип, илимий уюмдун/ЖОЖдун атайын каражаттарынын эсебинен төлөнөт (эки илимий жетекчи дайындалган учурларды кошо алганда).

18. КР УИА ИИУ ишканалар, мекемелер жана уюмдар менен түзүлгөн келишимдерге ылайык, аспирантурага тапшыруучу талапкерлерге зарылчылык жаралса, 12 айга чейинки мөөнөттө алдын ала стажировка жүргүзө алат. Эмгек стажы социалдык кепилдиктер жана жеңилдиктер Кыргыз Республикасынын мыйзамдарына ылайык аныкталат.

4. Докторантура

1. Докторантура — бул илимий-педагогикалык жана илимий кадрларды даярдоонун формасы. Бул форма жаңы илимий багыттарды иштеп чыгуу же учурдагы актуалдуу багыттарды концептуалдык өнүктүрүү, илимий жыйынтыктарды талдоо жана жалпылоого жөндөмдүү адистерди даярдоону камтыйт. Анда доктордук диссертацияны даярдоо жана коргоо максаты бар.

2. Докторантурага илим кандидаты же философия доктору (PhD)/профилдик доктор даражасына ээ болгон адамдар кабыл алынат.

Докторантура ачуу же анын ишмердигин токтотуу илим тармагындагы ыйгарым укуктуу мамлекеттик орган тарабынан чечилет.

Докторантуранын ишин илимий-методикалык жактан башкаруу жана көзөмөл КР УИАнын Президиумунун аппараты жана ыйгарым укуктуу мамлекеттик орган тарабынан жүзөгө ашырылат.

Докторанттар күндүзгү формада окушат, окуунун минималдуу мөөнөтү — 4 жыл. Белгиленген квотадан тышкары орундарга кабыл алуу акы төлөнүүчү негизде жүргүзүлөт.

3. Докторантурага илим кандидаты же PhD доктору даражасына ээ адамдар кабыл алынат.

Чет өлкөлүк жарандар докторантурага КР УИА ИИУ жана башка мамлекеттердин илимий уюмдарынын ортосунда түзүлгөн эл аралык келишимдердин негизинде кабыл алынат.

4. Докторантурага тапшыруу үчүн КР УИА ИИУ жетекчисине арыз жана төмөнкү документтер тапшырылат:

•
илим кандидаты же философия доктору (PhD)/профилдик доктор дипломунун көчүрмөсү;

•
жарандыкка ээ адамдар үчүн паспорттун көчүрмөсү;

•
резюме/кадрларды эсепке алуу боюнча жеке баракча;

•
доктордук изилдөөнүн кеңири планы;

•
жарыяланган илимий иштердин, ойлоп табуулардын жана патенттердин тизмеси;

•
илимий жетекчинин/консультанттын темага жана изилдөөнүн багытына макулдугун тастыктаган каты (болсо);

•
илимий даража жөнүндөгү диплом жана паспорт өзү тарабынан жеке көрсөтүлөт.

5. Докторантурага кабыл алуу адистиктер боюнча конкурстук негизде жүргүзүлөт.

КР УИА Президиумунун түзүмдүк бөлүгү болгон илим бөлүмү адистиктердин номенклатурасына ылайык КР УИА ИИУ тарабынан сунушталган адистиктер боюнча конкурс жарыялайт. Документтерди кабыл алуу мөөнөтү бүткөндөн кийин бардык документтер конкурс комиссиясына илимий институттар тарабынан өткөрүлөт.

КР УИА Президентинин буйругу менен конкурстук комиссиялар түзүлөт. Алардын курамына башкы илимий катчы, ИИУ жетекчилери жана тиешелүү адистиктеги алдыңкы илимпоздор кирет.

Комиссия документтерди кабыл алуу мөөнөтү аяктаган соң 2 жуманын ичинде карайт.

Конкурстук тандоонун негизги критерийлери:

•
диссертация темасынын КР УИА ИИУ профилине шайкештиги;

•
теманын мамлекеттик заказ, илимий изилдөө, конструкциялык иштерди жүргүзүү боюнча келишимдер же гранттар менен дал келиши;

•
 КР УИА ИИУ изилдөө жүргүзүүгө жетиштүү маалыматтык жана материалдык-техникалык ресурстардын болушу;

•
диссертациялык изилдөөнүн планынын иштелип чыгуу деңгээли;

•
талапкердин илимий жетишкендиктери (илимий активдүүлүгү жана басылмалардын болушу).

6. Комиссия ар бир талапкер боюнча жеке корутунду чыгарат. Докторантурага кабыл алуу же баш тартуу жөнүндө чечим 5 күндүн ичинде, бирок окуу башталганга чейин 2 жумадан кечиктирбестен талапкерге билдирилет. Чечим комиссиянын протоколу менен документтештирилет.

7. Докторантурага кабыл алуу, теманын, диссертациянын, окуу планынын, илимий консультанттын бекитилиши КР УИАнын илимий кеңешинин чечими менен ишке ашат жана комиссиянын протоколунун негизинде жүргүзүлөт.

8. Диссертация темасын тандоодо артыкчылык Кыргыз Республикасынын Өкмөтү тарабынан бекитилген илимдин артыкчылыктуу багыттарына берилет.

9. Докторантурага кабыл алуу КР УИАнын президентинин буйругу менен, илимий кеңештин сунушуна негизделип жүргүзүлөт.

10. Илимий кеңеш атайын буйрук менен теманы, окуу планын бекитет. Бул маалымат докторант тарабынан КР УАК сайтына жеке кабинет аркылуу жүктөлөт.

11. Докторантурага кабыл алуу КР УИА президентинин буйругу менен жүргүзүлөт.

12. Докторанттар бош убакытта кошумча илимий жана педагогикалык иш менен алектенүүгө укуктуу.

13. Изилдөөлөрдүн жыйынтыгы доктордук диссертация түрүндө көрсөтүлүү менен докторантура аяктайт.

14. Докторант илимий изилдөө иштерин өз алдынча же илим доктору болгон илимий консультанттын жетекчилиги астында жүргүзүүгө укуктуу. Илимий консультанттар катары башка илимий мекемелердин илим докторлору жана алдыңкы адистери тартылышы мүмкүн.

15. Докторант КР УИАнын уставдарында көрсөтүлгөн тартипте лабораторияларды, кабинеттерди, илимий китепканаларды, эксперименталдык жабдууларды, ошондой эле окутуу, илим, дарылоо жана башка түзүмдөрдүн кызматтарын колдоно алат.

16. Докторант жыл сайын КР УИА ИИУнун илимий (же илимий-техникалык) кеңешине аткарылган иш боюнча отчет берет.

17. Жекече окуу планын аткарбаган докторант НАН КР президентинин буйругу менен докторантурадан чыгарылат.

18. Окууну бүтө электе чыгарылган докторант, жетишпеген бөлүктөрдү аткарган учурда, КР УИАнын президентинин буйругу же КР УИА ИИУнун илимий кеңешинин чечими менен калган мөөнөткө калыбына келтирилет.

19. Доктордук диссертацияны аяктоо үчүн чыгармачылык өргүү же окуу мөөнөтү аяктагандан кийинки кошумча убакыт берилбейт.

20. Докторанттарга илимий консультанттар тарабынан көрсөтүлгөн жетекчилик жылына ар бир докторант үчүн 50 сааттык эсеп менен КР УИА ИИУнун бюджеттен тышкаркы каражаттарынын эсебинен төлөнөт.

21. Докторантурада билим алып жаткан адамдар үчүн социалдык кепилдиктер жана жеңилдиктер Кыргыз Республикасынын эмгек мыйзамдарына ылайык аныкталат.

ИЗДЕНҮҮЧҮЛҮК

1. Изденүүчүлүк — бул илимий кадрларды даярдоонун формасы болуп, анда талапкерлер белгиленген мөөнөттөрдө илимий ишти жана кандидаттык минимумду өз алдынча даярдап коргоого милдеттүү.

2. Доктордук диссертацияны өз алдынча даярдап жаткан изденүүчүлөр илим кандидаты же философия доктору (PhD)/профилдик доктор даражасына ээ болгон адамдар аталышы мүмкүн.

3. Кандидаттык диссертацияны өз алдынча даярдап жаткан изденүүчүлөр катары адис же магистр диплому менен жогорку кесиптик билимге ээ адамдар боло алышат.

4. Илим доктору даражасына талапкерлер КР УИА ИИУна тийиштүү илимий, эксперименталдык базасы жана жогорку квалификациялуу кадрлары бар мекемелерге кеминде 4 жылдык мөөнөткө бекитилет.

5. Илим кандидаты даражасын алуу үчүн изденүүчүлүк окуу мөөнөтү — 3 жыл.

6. Изденүүчүлүк институтундагы окуу мөөнөтү илимий-педагогикалык жана илимий стаж катары эсептелет.

7. Изденүүчү катары бекитилиши үчүн КР УИА ИИУ жетекчисинин наамына өтүнүч жана тиешелүү документтер (жобонун 3.3. же 4.4-пунктуна ылайык) тапшыруусу керек.

8. Документтерди кабыл алуу мөөнөтү бүткөндөн кийин, бардык талапкерлердин материалдары КР УИА ИИУжетекчисинин буйругу менен түзүлгөн конкурс комиссиясынын кароосуна берилет. Комиссия курамына илимий катчы жана алдыңкы адистер кирет.

Комиссия документтерди 2 жумалык мөөнөт ичинде карайт.

9. Конкурстук тандоонун негизги критерийлери:

•
диссертациянын адистиги КР УИА ИИУ профилине ылайык болушу;

•
диссертациялык планга ылайык изилдөө жүргүзүү үчүн зарыл болгон маалыматтык жана материалдык-техникалык ресурстардын бар болушу;

•
диссертациялык изилдөө планын иштеп чыгуунун деңгээли;

•
талапкердин илимий жетишкендиктери (илимий жана басма ишмердиги).

10. Документтер белгиленген критерийлерге ылайык текшерилгенден кийин, комиссия ар бир талапкер боюнча өзүнчө корутунду чыгарат. Кабыл алуу же баш тартуу чечими талапкерге 5 күн ичинде, бирок окуу башталганга чейин 2 жума кечиктирбестен кабарланат. Кабыл алуу чечими протоколдун негизинде буйрук менен бекитилет.

11. Изденүүчү бекитүү чечими, диссертация темасын жана илимий жетекчини аныктоо комиссиянын протоколунун негизинде кабыл алынат.

12. Изденүүчүлөр 2 айлык мөөнөт ичинде лабораторияга (бөлүм, кафедра же секторго) илимий жетекчиси менен макулдашылган жекече иш планын тапшырат.

13. Кандидаттык диссертациянын изденүүчүлөрүнө илимий жетекчилери катары илим докторлору дайындалат. Доктордук диссертация илимий консультантсыз эле даярдалышы мүмкүн.

14. Диссертациянын темалары, илимий жетекчилерин жана жекече окуу пландарын КР УИАнын жетекчилигинин буйругу менен бекитилет.
15. Темалардын артыкчылыгы Кыргыз Республикасынын Министрлер Кабинети тарабынан бекитилген илимди өнүктүрүүнүн артыкчылыктуу багыттарына берилет.

16. Изденүүчүлөр жыл сайын ИИУнун илимий кеңешине отчет беришет. Иш планын өз убагында аткарбаган изденүүчүлөр чыгарылат.

17. Изденүүчүлөр бекитилген жеринде зарыл жабдуулар, кабинет, китепкана ж.б. менен камсыздалат. КР УИА ИИУ жетекчилиги аларга диссертация даярдоо үчүн шарт түзүүгө жардам берет.

18. Изденүүчүлөрдүн илимий консультанттарына эмгек акы КР УИА ИИУнун атайын каражаттарынан, ар бир изилдөө үчүн жылына 50 сааттан ашпаган көлөмдө төлөнөт.
